Mál nr. 99M01-0020
Avgerð tikin 18.10.2000
Evni: Uppafturtøka av mvg-uppgerð
§ 35, stk. 4 í mvg-lógini
· Samandráttur:
Kærarin ynskti uppafturtøku av mvg-uppgerð. Tá spurningurin um uppafturtøku av mvg-uppgerðum ikki er partur av heimildarøki mvg-kærunevndarinnar, avgjørdi kærunevndin at vísa málinum frá sær og í staðin at vísa til Stýrið hjá Toll- og Skattstovu Føroya sum rætta kærumyndugleika. 

Mvg-kærunevndin hevur á fundi 18. oktober 2000 viðgjørt kæru tygara frá 16. september 1999 yvir avgerð Toll- og Skattastovu Føroya um at sýta fyri uppafturtøku av mvg-uppgerðunum fyri árini 1993 og 1994 hjá klienti tygara. 

Mvg-kærunevndin legði til grund, at kæran snýr seg um uppafturtøku av endaligu mvg-uppgerðunum fyri 1993 og 1994 hjá klienti tygara, og at tygum í hesum sambandi hava heitt á Mvg-kærunevndina um at áleggja Toll- og Skattstovu Føroya at taka nýggju sjálvuppgávurnar, ognaruppgerðirnar, roknskapirnar og mvg-uppgerðirnar fyri árini 1993 og 1994, sum vóru latnar Toll- og Skattstovu Føroya í ávíkavist november 1998 og mars 1999, til eftirtektar, soleiðis at mvg-tilsvarið hjá klienti tygara fyri hesi bæði árini verður ásett í samsvar við nýggju upplýsingarnar.

Í § 35, stk. 4 í løgtingslóg nr. 136 frá 8. september 1992 um meirvirðisgjald (mvg-lógin) er úttømandi ásett, hvørjir spurningar viðvíkjandi mvg, ið mvg-kærunevndin hevur heimild at viðgera og taka støðu til.

Tá spurningurin um uppafturtøku av mvg-uppgerðum ikki er partur av heimildarøki mvg-kærunevndarinnar, avgjørdi kærunevndin at vísa málinum frá sær og í staðin at vísa til Stýrið hjá Toll- og Skattstovu Føroya sum rætta kærumyndugleika.

Avgerðin er endalig, t.v.s. at mvg-kærunevndin er ovasti umsitingarligi myndugleiki."

